
'ശരീരനമാദ്യം ഖലുധർമ്മസാധനം'


മനുഷ്യന് സംഭവിക്കാവുന്ന ആപത്തുകളിൽവെച്ചു ഏറ്റവും ദുസ്സഹമായതു രോഗമാണെന്നും ഇഹ ലോകസുഖങ്ങളിൽവെച്ചു മുഖ്യമായിട്ടുള്ളത് അരോഗതയാണെന്നും എല്ലാപേർക്കും അനുഭവസിദ്ധമാണല്ലൊ. അരോഗത അല്ലെങ്കിൽ ആരോഗ്യമെന്നു വെച്ചാൽ ദേഹത്തിനു ബാഹ്യമായും ആന്തരമായും യാതൊരു ഉപദ്രവവും ഇല്ലതെയുള്ള  സ്ഥിതിയയാകുന്നു. നാം ഭക്ഷിക്കുന്ന സാധനജാലെ ദീപനം വരുത്തുന്നതിനുള്ള ആമാശയവും പക്വാശയവും ദീപനം വരുന്നതിന്റെ ശേഷം അതുകളെ  ശരീര പോഷണത്തിനുവേണ്ടി രക്തത്തിൽ കൂടെ എല്ലാ ഭാഗങ്ങളിലും കൊണ്ട് പോകുന്ന രക്തനാഡികളും നാം ശ്വസിക്കുന്ന വായുവിനെ കൊണ്ട് ആ രക്തത്തെ ശുദ്ധീകരിക്കാനുള്ള ശ്വാസകോശവും മനസിന്റെ ഇരിപ്പിടമായി മസ്തുലുംഗവും  ( തലച്ചോർ) ശേഷമുള്ള ഇന്ദ്രിയങ്ങളും യാതൊരു വൈകല്യവും കൂടാതെ ഇരിക്കുകയും അതാതിന്റെ പ്രവർത്തികളെ ക്രമമായി നടത്തുകയും

